


murakkab va xilma-xil shakllarga ega. Ajratiladigan so‘zlar qo‘shma va kengaytirilgan shakllarga ega
bo‘lgan maxsus xitoy tili leksikasi bo‘lib, ikki morfemadan iborat. Ikki morfema birgalikda ishlatilganda,
ajratiladigan so‘z mustaqil so‘zning xususiyatlarini saglab qolib, to‘liq semantik ma’noga ega bo‘ladi. Shu
bilan birga, ikki morfema ajratilgan holda, ya'ni ularning orasiga boshqa komponentlar, jumladan, yordam-
chi so‘zlar kiritilishi mumkin. Bunday qo‘llanilganda ajratilgan so‘zlar so‘z birikmasi xususiyatlarini o°zida
aks etadi. Shuning uchun ajratiladigan so‘zlar mohiyati xitoy tilshunoslari o‘rtasida munozaraga sabab bo*-
luvchi mavzulardan bo‘lib golmogda.

Adabiyotlar tahlili. Tegishli adabiyotlarni ko‘rib chiqish orqali biz ajratiladigan so‘zlar bo‘yicha
tadqigotlarni xronologik nuqtayi nazardan, ikkita asosiy bosqichga bo‘linishini aniqladik:

Birinchi bosqich. 1940-yillarda xitoy olimlari ajratiladigan so‘zlarning mohiyatini o‘rganishni bosh-
laganlar. 1940-yilda janob Chen Vandao birinchi marta ajratiladigan so‘zlar tushunchasini o‘zining “Til
harakatining sharhi va istigboli” asarida tilga oldi. 1957-yilda janob Lu Djivey [8] ajratiladigan so‘zlarning
birinchi chuqur tadqiqotini o‘tkazib, “ajratiladigan so‘zlar” nomini taklif qildi va to‘rtta turini bayon qildi.
Keyinchalik, olimlar ajratiladigan so‘zlarning tabiati, ta’rifi, turlari va shakllarini turli nuqtai nazardan o°r-
ganishni boshladilar.

Ikkinchi bosqich. 1980-yillarda Xitoy islohotlar va ochiglik sivosatidan so‘ng, xitoy tilini chet tili si-
fatida o‘qitishni faol ravishda targ‘ib qildi. O‘sha davrda olimlar ajratiladigan so‘zlaring tuzilishi va qo‘l-
lanilishi bo‘yicha chuqurroq tadqiqotlar olib borishdi. Xitoy tilini chet tili sifatida o‘qitishda ajratiladigan
so‘zlaming o°ziga xos tabiati va shakllari chet ellik o‘quvchilar uchun o‘rganishda qivinchiliklarga olib ke-
ladi. Shuning uchun olimlar xitoy tilini chet tili sifatida o‘qitish nuqtai nazaridan ajratiladigan so‘zlar bo‘-
yicha batafsil tadqiqotlar olib borishdi. Tadqiqot mavzulari, asosan, chet ellik o‘quvchilar tomonidan ajrati-
ladigan so‘zlardan foydalanishda qilingan xatolar, xitoy tilini chet tili sifatida oqitishda ajratiladigan so‘z-
larning o‘rgatilishi va darsliklarni tuzishda ajratiladigan so‘zlarga ahamiyat berish kabi mavzulamni o‘z
ichiga olgan.

Tadqiqot metodologiyasi. Mazkur tadqiqotda biz ajratiladigan so‘zlarning o°ziga xos mohiyati, ya’-
ni ularning mustaqil so‘z yoki so‘z birikmasi borasida bajarilgan tadqiqotlarni ko‘rib chiqib, ularni o‘zaro
qiyoslash orqali ajratiladigan so‘zlaming mohivati haiqdagi nazariy qarashlarni tahlil qildik.

Natijalar va ularning tahlili. Adabiyotlami ko‘rib chiqish va tahlil qilish orqali biz xitoy olimlari
gjratiladigan so‘zlarning xususiyatlariga oid quyidagi to‘rtta nuqtai nazarga ega ckanligini anigladik:

Birinchi qarash: ajratiladigan so‘zlar mustaqil so‘z sifatida tasniflanishi kerak. Bu garashni qo‘llab-
quvvatlovchi olimlar fikricha, ajratiladigan so‘zlardagi ikki morfema ajratilib qo‘llanilishi mumkin bo‘lsa
ham, semantik ma’nosi to‘liq bo‘lgani sabab ulami maxsus fe’l sifatida aniglash mumkin. Djao Yuanren
[4] ajratiladigan so‘zlarni ajratilishi mumkin bo‘lgan qo‘shma fe’l sifatida tasniflaydi. Djan Jing [1] ham
shu tasniflashni qo‘llab-quvvatlaydi. Ushbu qarashni qo‘llab-quvvatlovchi boshga olimlar qatoriga Syan
Syaotsin [11] va Djao Jinmin [3] kiradi.

Ikkinchi garash: ajratiladigan so‘zlar so‘z birikmasi sifatida tasniflanishi kerak. Bu qarash taraf-
dorlari nazarida, ajratiladigan so‘zlaming qo‘shib vozilgan shakli mustaqil so‘zning xususiyatlarini aks et-
tirishiga qaramay, ajratiladigan so‘zning ikki morfemasi orasiga fe’l to‘ldiruvchisi (#M &), yordamchi so‘z-
lar va boshgqalar kiritilishi mumkinligi mustaqil so‘zlardan farq giladi va so°z birikmalarning xususiyatlarini
kuchliroq aks ettiradi. Ushbu qarashga ega olimlar qatoriga Djon Tsin [5], Van Bin [ 14] va boshqalar kiradi.
Ularning fikricha, ajratiladigan so‘zdagi ikki morfemaning ajratib yozilishi mustaqil so‘z va so‘z birikma-
sini farglash mezoni hisoblanadi. Ajratiladigan so‘zlarning birgalikda va ajratib qo‘llanilish xususiyatiga
ega bo‘lganligi sababli, ularni fe’l emas, balki fe’l va ot birkmasidan iborat soz birikma sifatida tasniflash
kerak. Bundan tashqari, Lyuy Shusyan [9] o‘z ishida ta’kidlaganidek, agar lingvistik birlik morfemalari
orasiga boshqa komponentlar qo‘shilsa va uning gap ichidagi o‘rini o‘zgartirsa, bunday lingvistik birliklar
so‘z birikma xususiyatlarini namoyon qiladi va so‘z birikma sifatida tasniflanishi kerak.

Uchinchi qarash: ajratiladigan so‘zlar birgalikda qo‘llanilganda fe’l sifatida, ajratib qo‘llanilganda
esa so‘z birikma sifatida ishlatilishi kerak, bu garash “ikki tomonlama identifikatsiya” nazariyasi sifatida
ham tanilgan. Ajratiladigan so‘zlar semantik yaxlitlikka ega bo‘lgani sabab mustaqil so‘z talablariga javob
beradi, ammo ularni ajratish mumbkinligi tuzilish jihatidan ko*proq so‘z birikmasi xususiyatlarini namoyish
ctadi. Shuning uchun ba’zi olimlar bu lingvistik hodisaning “ikki tomonlama identifikatsiya’ni aksi deb hi-
soblashadi. Lu Djivey [8] birinchi bo‘lib bu qarashni ilgari surgan. Uning ta’kidlashicha, “fe’l-to‘ldiruvchi”
tuzilishidagi qo‘shma fe’l ajratib qo‘llanilishi mumkin bo‘lgan holatda, birgalikda qo‘llanilgan shakli bir
mustaqil so‘z, ikki morfema orasiga boshga gap gismlari qo‘shilib qo‘llanilgan shakli esa so‘z birikmasini

aks ettiradi. Dju Desi [7] ajratiladigan so‘lar birgalikda ishlatilganda mustaqil so‘z sifatida tasniflanishi
mumkinligini, ularning ajratilgan shakli so‘z birikmasi tabiatiga ko‘proq mos kelishini ta’kidlagan. Djan
Shoukan [2], Syin Fuyi [13] kabi olimlar ham ajratilgan so‘zlarning ajratilganda so‘z birikmasi, qo‘shma
holda mustaqil so‘z kabi tasniflanishini targ‘ib qilganlar. Bu qarash ajratiladigan so‘zlarning ikki shaklini,
va’ni birgalikda va ajratilgan holda qo‘llaniladigan shaklini aniq aks ettiradi.

To‘rtinchi qarash: ajratiladigan so‘zlar fe’l va so‘z birikma orasidagi til birligi, ya’ni “oraliq holat™
nazariyasi ham mavjud. Ushbu garashga e¢ga olimlar ajratiladigan so‘zlar mustaqil so‘z va so‘z birikmasi
xususiyatlariga ega bo‘lgan oraliq holatdagi birlik deb hisoblashadi. Ularning fikricha, ajratiladigan so*zlar-
ni mustagil so‘z yoki so‘z birikmasining biriga tehishli deb emas, balki ikkisining o‘rtasida joylashgan lin-
gvistik hodisa sifatida ko‘rish kerak. Ushbu garashni targ‘ib qiluvchi olimlar orasida Djou Zhishang [6],
Ren Fenggin [10] va Syao Yan [12] bor.

Xulosa. Xulosa qilib aytganda, ajratiladigan so‘zlarni ontologik o‘rganish nuqtai nazaridan, mustagqil
so‘z, ya'ni fe’l yoki so‘z birikmasi sifatida tasniflanishi keng tarqalgan ikki qarashdir. Ajratiladigan so‘zlar
xitoy tili darsliklarida “ajratiladigan so‘z” deb berilib, odatda aynan fe’l yoki so‘z birikmasi deb belgilan-
maydi, ularning ajratilgan shakliga yaxshi tushuntirish berilmagani bois, ko*p o‘quvchilar mazkur birliklar-
ni qo‘llashda xatoliklarga yo‘l qo‘yishadi. Ajratiladigan so‘zlar xitoy tilida keng go‘llanilgani sabab, xitoy
tilini chet tili sifatida o‘qitishda katta ahamiyat kasb etadi. Ularning mohiyatini to‘g*ri belgilash, fe’l yoki
so‘z birikmasi deb o‘rgatishga aniqlik kiritish o‘qgituvchilaming o‘qitish jarayoni hamda o‘quvchilarning
mazkur birlikni puxta egallashi uchun muhim rol o‘ynaydi.

O‘ZBEK TILSHUNOSLIGIDA DIALEKTAL BIRLIKLARNI LINGVOKULTUROLOGIK
TADQIQ ETISHNING NAZARIY ASOSLARI

Annotatsiya. Ushbu maqolada o ‘zbek tilshunosligida dialektal birliklarni lingvokulturologik tadgiq
etishning nazariy asoslari tizimli yoritiladi. Tadqiqotning magsadi dialekt birliklarining madaniy ma 'nola-
rini aniglash, ularni milliy konseptiar, qadriyatlar va kommunikativ stereotiplar bilan bog ‘lig holda talgin
gilishga xizmat qgiladigan integrativ nazariy modelni asoslashdan iborat. Metodologiya sifatida lingvokul-
turologik tahlil, semantik-prototipik yondashuv, konseptual tahlil, etnolingvistik izoh, diskursiv-pragmatik
kuzatuv hamda dialektografik ma’lumotlarni korpuslash tamoyillari uyg ‘unlashtirildi. Ilmiy yangilik dia-
lektal birliklarni faqat hududiy farqlanish natijasi sifatida emas, balki madaniy xotira va ijtimoiy tajriba
kodlari sifatida talgin etishning mezonlari ishlab chigilganida, shuningdek, dialektizmning lingvokulturo-
logik tavsifi uchun minimal parametrlar to ‘plami taklif etilganidadir. Natijalar dialekt birliklarini madaniy
indekslar sifatida qayd etish o ‘zbek leksikografiyasi va ta’lim amaliyoti uchun yangi imkoniyatlar yarati-
shini ko ‘rsatadi.

Kalit so‘zlar: dialektal birlik, lingvokulturologiya, konsept, madaniy semantika, etnolingvistika, dia-
lektografiya, pragmatika.

